
Seténbru di 2023 

Karu Pais/ Tutoris di Alunus di Turma di 2027: 

Kes nóvu alunu di nonu anu di es anu letivu-li entra na liseu na un altura ki Stadu sa ta faze un 
tranzison pa kes novu nórma di aprovason pa rikizitu di Ditirminason di Konpeténsias (CD) di MCAS 
na língua y literatura inglês (ELA), matimátika ku siénsia. N ta spera ma es karta ta djuda sklarese 
rikizitus pa tirmina skóla pa turma di bu fidju. 

Na se reunion spesial di 15 di agostu di 2022, Konselhu di Ensinu Báziku y Sikundáriu vota pa atualiza 
rikizitu di CD, ta kumesa ku turma di 2026. Kel novu nórma ta stabelese nótas mínimu pa pasa na 
ELA, matimátika ku siénsia, pa timina liseu. Alunus di turma di 2026 ti 2030 debe kunpri kes rikizitu 
siginti pa es pode kandidata pa un diplóma di liseu (paralén di kunpri tudu kes otu rikizitu lokal pa 
tirmina skóla): 

• ten un nóta na skala di 486 ô más na tésti ô na tésti di rikursu di ELA ku di matimátika; ô
• ten un nóta skalonadu di 470–485 na tésti ô na tésti di rikursu di ELA ku di matimátika, y

kunpri kes rikizitu di un Planu di Profisiénsia Idukasional (EPP) na kes matéria-la
(www.doe.mass.edu/assessment/epp); y

• ten un nóta na skala di 470 ô más na tésti ô na tésti di rikursu di biolojia ô introduson na fízika.

Alunus ta bai faze tésti di ELA ku di matimátika na désimu anu y es pode kandidata pa faze un di kes 
tésti di nonu ô désimu anu. Alunus ta bai kontinua ta ten oportunidadi di faze tésti di rikursu di MCAS 
di liseu y es ta bai ten oportunidadi di kualifika pa kréditus di prupina na un fakuldadi ô universidadi 
públiku di Massachusetts, através di téstis di MCAS. Informason sobri bolsas di studu sta dispunível 
na www.doe.mass.edu/scholarships/mastery/koplik-adams-compare.html. 

Si bu tene perguntas sobri rikizitus pa tirmina skóla, kontakta bu orientador skolar ô diretor ô vizita 
www.doe.mass.edu/mcas/graduation.html pa más informason. 

Atensiozamenti, 

Jeffrey C. Riley 
Kumisáriu di Ensinu Báziku y Sikundáriu di Massachusetts 

